
 Қашықтықтан оқу дегеніміз – білім берумен, біліктілік дағдыларын меңгеріп  алу үдерісі, осы уақытта  оқыту үдерісінің толық немесе арнайы бір бөлімі мұғалім мен оқушының аумақтық алыстығына қарамай жаңа ақпараттық технологияларды және телекоммуникациялық технологиялардың көмегі арқылы жүзеге асыру болып келеді.
Қашықтықтан оқытудың технологияларының кейс және желілік деп аталатын ерекше түрлерін атап айтуға болады.
Қашықтықтан оқытудың  басты жетістіктерінің қатарына – мұғалімнің қатысуынсыз білім алушылар көңілін өзінен тыс қалдырмау шеберлігіне тікелей байланысты. Жаңадан өтілетін материал бойынша ұсынылатын жоспарлар баспаға шығарылған түрде қашықтықтан оқу курсына электронды түрде немесе электронды құжат түрінде беріледі. Қашықтықтан оқыту барысында жаңа тақырыпты баяндауда сабақтың басты көзі видео конференция және чаттар болып келеді. Айтылатын материалдар алдын ала дайындалып, алдын ала тағайындалған жоспар арқылы өткізіледі. Сабақ үдерісіне мұғалім әрқашан белсенділікпен қатысады. Қашықтықтан оқу барысында әдетте сабақ жоспарын баяндау және талқылау бір уақытта жургізіледі [1; 7-бет].
Қашықтықтан оқыту жүйесін әрқайсысы өз кезегінде бірнеше бөлімден тұратын үш компоненттің жиыны ретінде қарауға болады. Олар:
· дидактикалық жүйе;
· қамтамасыз ету жүйесі;
· технологиялық жүйелер. 
Қашықтықтан оқыту үшін оқытуда жалпы дидактикалық 5 әдістерді ұсынуға болады: 
1. ақпараттық рецептивтік;
2. репродуктивтік;
3. мәселелі мазмұндау;
4. эвристикалық;
5. зерттеушілік;
Соңғы кездері елімізде  білім беру жүйесі барысында  ерекше өзгерістер орын алып келеді. Оқу мен білім технологиялары қаражат қорының байыбына жетіп түсінудің, нарықты өркендету барысында күресудің қолайлы құралы ретінде көзделіп отыр. Осы орайда қазіргі заманғы технологиялық жетістіктерге негізделген қашықтықтан білім беру өте ерекше рөл атқарады. Коммуникациялық жаңалықтарды ауқымды түрде бөлісу курсы маңызды міндеттерді ойдағыдай жүзеге  асыруға өз септігін тигізеді [2; 21-бет].
Білім беруде қашықтықтан оқудың негізгі мақсаттарының бірі болып білім берудің біртұтас ақпараттық жүйесін құру арқылы білім алушылардың білімін жоғарылату саналады. 
Білім беру саласында қашықтықтан оқытудың басты міндеттері:
· бір-бірімен тығыз ара қатынаста бола отырып, мемлекеттік деңгейдегі қашықтықтан оқытудың құрамына кіруі; 
· маңызды түрде құру кезінде стандартты талаптарды сақтау. 
Қашықтықтан оқытудың жергілікті жүйесі белгілі бір білім және жекелеген қала  аясында жұмыс атқарады, оның құрамына тек жоғары оқу орындары ғана емес, мектептер, гимназиялық мектептер мен колледждер де жатады. Осындай жүйенің үдерісінде  жұмыс атқарудың алғашқы бөлімінде зиялылық потенциалын, компьютерлік техниканы ыңғайлы етіп қолдана отырып, үздіксіз білім беру принциптері нәтижелі түрде  іске асырылады. Осыған қарай, мектептерде және  жоғары оқу орындарында жергілікті және аймақтық желіні пайдаланып, шығармашылық жұмыстарын таратып, оқыту үдерісінде әдістер бойынша сынамамен  алмасуы қерек болып табылады [3; 36-бет]. 
Қашықтықтан оқытудың мүмкіншілігі мынада: ауқымды және жергілікті жүйелерін ойлағандай қолдана білудің нәтижесінде білімнің базалық және деректердің банкілік материалдарына, клиент - сервер, мультимедиа, компьютерді оқып-үйренуші жүйелерге, электронды оқулықтарға, оқу-әдістемелік материалдарға, қашықтықтан оқыту жүйесінің технологиясымен үйлесімді болып табылатын, алдағы кезеңде оқыту тәсілдерінің арасында кең тараған бес аспап әрі өміршең түрлері бола алатындай жайлы оқулықтарға, бағдарламаларға еркін кіруге болады[4; 35-бет].
Осы сияқты алуан түрлі жағдайларды жүзеге асыруда білім берушінің атқаратын орны орасан зор болып келеді. Мұғалімге өте ауыр, әсіресе жауапты міндеттер жүктеледі: ол курстың барысының құрылысын дайындап, оны қашықтықтан білім беру жүйесімен астастырып  бейімдеуді, оқу үдерісінің барысын қадағалап, тапсырмаларды орындау үдерісінде, өз ойымен бақылап-пысықтап жұмыстарын атқару туралы  ұсыныстар береді. Бұндай кезде қашықтықтан оқыту  жүйесінің әдістерінде көрсетілгеніндей, көңіл-күйі, психологиялық қарым-қатынасы бой көрсетеді. Қашықтықтан оқыту тәсілі бойынша жұмыс атқаратын оқытушы оқытудың жаңа технологиясын, оқытудың компьютерлі және тараптық жүйелерін жоғары дәрежеде біліп, олармен   іс жүргізу  ісін орындауы шарт [5].
Қашықтықтан оқыту әдісімен  оқытатын оқытушыларға қойылатын негізгі талаптар:  
•	мұғалім ақпараттық құралдармен жоғары дәрежеде  жұмыс жасай алуы  қажет;
•	қашықтықтан   оқытуда   мақсаттар  мен   міндеттері,   оның   алдағы   уақытта ақпараттық технологияларды және коммуникация құралдарының негізінде дамуы туралы білуі  қажет;
•	қашықтықтан оқыту технологиясын жетік білетін, білім саласындағы қызметкерлерді, оқушыларды таныстыра білуі қажет;
•	мұғалімнің ақпараттық құралдармен жұмыс істеуге іс жүзінде дағдылануы қажет;
•	қашықтықтан білім беруде  ақпараттық  құралдарын  қолдану   ісіне   үйренуін қалыптастыру, қолданушылар  арасында материалдармен  алмасу және ақпараттық жүйелердегі ресурстарды пайдалану дағдыларын қалыптастыруы қажет;
•	жинақталған түрде оқу бағдарламасын құрайтын белгілі бір тәртіптегі модульдік курстардың әдістемелерін баяндап және курстарды өткізуді ұйымдастыра алуы керек;
•	білім нәрімен сусындату үдерісін қашықтықтан оқыту жүзінде  жүргізу ісіне жан-жақты даярлану, қашықтықтан оқыту жүйесі барысында сабақты өткізу үдерісінде үйлестіруші болуы қажет [6; 40-бет].
Қазіргі таңда елімізде эпидемиологиялық жағдайларға байланысты білім беру мекемелері қашықтықтан өз жұмыстарын жүргізіп жатыр. Солардың бірі Көкшетау қаласында орналасқан Әл - Фараби атындағы IT мектеп лицейі. Атаулы мектеп 2018-2019 оқу жылынан бастап оқушыларды білім нәрімен сусындатуда. Мен қазіргі уақытта «Биология» пәні бойынша педагогикалық тәжірибемді осы мектепте  өтіп жатырмын. Тәжірибе өтуге барғаннан күннен бастап, бізді өз ісінің білікті мамандары қарсы алып, өз тәжірибелерімен бөлісті. Мектептерде қашықтықтан оқытуды жүргізу үшін бірнеше онлайн платформалар бар. 
Мектепте kundelik.kz, google meet, google classroom, zoom, online mektep платформалары арқылы сабақтар жоспарлап өткізудемін. 

1 – сурет. 7 «Ә» сынып оқушыларымен Google meet платформасы арқылы сабақ өту барысы
Педагогикалық тәжірибе кезінде 7 сыныпта «Биология» пәнінен «Орталық жүйке жүйесі бөлімдерінің құрылысы мен қызметі. Жұлын» тақырыптары бойынша қашықтықтан сабақты google meet  және google classroom платформалары арқылы жоспарлап өткіздім. Бұл платформалар арқылы бейне – конференцияларға шығып балалармен тікелей жұмыс жасауға мүмкіндік бар. Онлайн платформалардың артықшылықтары оқушының уақытын үнемдейді. Мұғалімнің онлайн платформаға жүктеген тапсырмасын орындау барысында оқушы бірден өз қателерін көріп, қатемен жұмыс жасауға мүмкіндігі бар.

Қорытындылай келе, қашықтықтан оқыту қазіргі заман талабына сай білім беру жүйесінің жаңартылған көздерінің бірі. Қашықтықтан сабақты жоспарлау және онлайн платформалармен жұмыс жасау мұғалім үшін де оқушы үшін де ыңғайлы оқытудың бір түрі. Қашықтықтан оқыту кезінде оқушының үлгерімі төмендемейді. Ең бастысы баланы жалықтырып алмай ынталандырып отыру маңызды мәселелердің бірі болып табылады. 

